
GOUVENE CUOMO FE SOTI YON ALET POU ENFOME KONSOMATE SOU MAGOUY REPARASYON KAY KI
POSIB APRE INONDASYON SOU LONG ISLAND NAN

Administrasyon Cuomo a Prezante Demach Konsomateé yo ka Fé pou Pa pran nan Magouy Reparasyon
Kay

Mande Referans, Ale nan Magazen epi Konpare Pri, Fé Afé ak Biznis ki byen Chita

Gouvene Andrew M. Cuomo jodi a te fé soti yon alét pou konsomate ki aveti pwopriyeté kay pou yo
pwoteje tet yo kont magouy reparasyon kay ki ka genyen apre inondasyon ki fenk fet nan Long Island
nan. Administrasyon Cuomo a te prezante tou demach kliyan ka fé pou evite magouy sa yo ak siy
avetisman yo dwe chéche fe atansyon ak yo.

“Malerezman, eskamote reparasyon kay san konsyans souvan parét tou denkou apre gwo siklon epi ap
eseye abize vwazen yo,” te deklare Gouvene Cuomo. “Genyen yon kantite demach pwopriyete kay ka fe
pou pa pran nan magouy sa Yo eki bay yo garanti yo angaje ak biznis ki gen bon repitasyon.”

Benjamin M. Lawsky, Sipé Entandan Sévis Finans, te di konsa, “Se vre twa ka biznis yo onét, men tou gen
anjeneral yon repriz nan magouy reparasyon kay apre katastwof natirél. Se pou sa li enpotan pou ale
nan magazen nan zon nan pou pran plizyé pri reparasyon epi jwenn kontra ekri kap di egzakteman ki
travay ki bezwen fét epi konbyen sa pral koute. Pwopriyeté kay dwe annik di non |le yon bagay paret
sispek oswa two bel pou | vre.”

Administrasyon Cuomo a te mande prese prese pou pwopriyeteé kay pwoteje tét yo. Pou sa yo dwe
chéche siy avetisman komen magouy reparasyon kay. Pran prekosyon ou avék moun ki:

o Vini lakay ou oswa ki rele ou nan telefon pou ofri ou pou fé reparasyon.

e Di w ou dwe fé reparasyon touswit epi ofri w rabé si w achte sévis yo jodi a.

e Fe presyon sou wou pou siyen yon kontra touswit.

e Fé ou konnen y ap fé travay nan katye a epi yo gen materyel anplis ki rete nan yon lot dyob.

e Li pa yon biznis k ap fonksyone nan zon nan, men li soti I0t kote pou vini nan zon nan pou “bay
ed.”

Administrasyon Cuomo a mande prese prese pou pwopriyete kay evite konpayi konstriksyon ki pa gen
lisans nan zon kote yon lisans obligatwa, tankou nan Konte Nassau ak Suffolk. Anplis, nou mande prese
prese pou pwopriyeté kay evite konpayi konstriksyon ki:

e Pa bay referans oswa ki gen referans ou pa kapab jwenn.

e Diou pa gen nesesite pou yon kontra alekri. Dapre lalwa, tout kontra pou $500 dola oswa plis
dwe fet alekri, men se yon bon lide pou jwenn yon kontra alekri menm pou pi piti pwoje.

e Selman genyen yon adrés Bwat Postal oswa yon nimewo telefon selile

e Pa ka bay prév asirans

e Mande ou pou jwenn pémi obligatwa pou konstwiksyon. Sa kapab vle di konpayi konstriksyon
an pa gen lisans oswa li gen yon move repitasyon, epi poutet sa li pa vle rankontre avek
enspekteé konstwiksyon zon nan. Men, ou ta dwe verifye avek depatman konstwiksyon zon nan
pou konnen si konpayi konstrisyon a te resevwa tout pemi ki nesese yo.

e Mande lajan pou achte materyel anvan li komanse yon dyob. Konpayi konstriksyon ki serye ki
byen chita nan zon nan kapab achte materyél yo a kredi.

e Mande pou w peye avék lajan kach oswa ki vle pou w peye li davans, anvan travay la
komanse. Olye sa, jwenn yon konpayi konstriksyon k ap dako ak yon kalandriye peman ki pemet
yon premye depo ak plizye vésman annapre jouk lé travay la fini.

Pwopriyete kay ki kwé yo viktim eskamoté dwe ale we yon avoka san pedi tan. Gen dat limit pou anile
lavant lan epi pou fé reklamasyon devan lajistis. Pwopriyete kay dwe tou kontakte Depatman Sévis
Finans lan pou magouy nan zafé asiran, oswa biwo District Attorney konte yo a oswa Atorney General
eta a.

Pwopriyete kay ki gen konfli ki konsénen konpayi konstriksyon kap fé reparasyon nan kay, ka depoze
plent nan Depatman Deta Eta New York nan www.dos.ny.gov oswa nan telefon nan nimewo 1-800-697-
1220.

Kliyan yo ta dwe kontakte konpayi asirans yo, ajan yo oswa koutye yo pou jwenn repons pou kesyon
espesifik sou kontra yo ak sou reklamasyon yo.

Kliyan ki bezwen plis &d nan zafe asirans dwe santi yo aléz pou kontakte Sevis Kliyan nan Depatmant
Sevis Finans New York la nan 1- 800-339-1759.

Men kék pwopozisyon pou bon jan fason pou w jwenn yon konpayi konstriksyon pou repare kay ou:

e Verifye konpayi konstriksyon yo. Eske konpayi an gen bon repitasyon? Depi konbyen tan li nan
biznis? Mande referans epi verifye referans yo. Asire w konpayi an gen lisans, angajman ekri, ak
asirans. Mande pou we kontra asirans li oswa sétifika asirans li. Gen resous nan Entenet pou w
jwenn eksperyans 10t moun fe avek konpayi asirans yo.

e Ensiste sou yon kontra alekri ki gen ladan yon deskripsyon detaye travay ki dwe fet la, epi ki
espesifye egzakteman ki materyel y ap itilize ak kalite materyél yo. Kontra ta dwe gen ladan dat
komansman travay yo ak previzyon dat y ap fini. Kondisyon yo, ansanm avék pri a, fré finansman
ak peman yo, ta dwe sa ou dako yo. Si se pa sa, pa siyen li. Asire w ou jwenn yon kopi tout sa ou
siyen le w ap siyen li.

e Mande si gen yon garanti. Si gen youn, asire w li fet alekri. Si konpayi an pa respekte pwomeés
li fe yo alekri, cheche yon lot konpayi k ap respekte pwomes li yo.

e Pa siyen kontra a jouk lé ou li kontra a avék anpil prekosyon. Si reprezantan lavant lan ba ou
presyon pou siyen avan ou li ak konprann tout sa ki nan kontra a — pa siyen li. Pa janm konte sou
reprezantan lavant lan pou | li kontra a pou ou oswa pou ba ou esplikasyon sou li.

e Pa peye pou travay la davans.

e Enspekte tout travay la avek anpil prekosyon pou asire w li byen fét. Si ou gen dout oswa
kesyon, pa bay denye vésman an oswa pa siyen yon “setifika finisyon travay” jouk le travay la fin
fét komsadwa.

Se toujou yon bon bagay pou kliyan mete sou papye dega ki te egziste anvan reparasyon ak travay la ki
fet pou repare dega yo. Yon bon mwayen pou fé sa se fé foto ki make « anvan » ak « apre ».

WE WORK FOR THE PEOPLE

PERFORMANCE * INTEGRITY * PRIDE

